
আপো॒  হিষ্ঠা  ম॑যো॒ভুবঃ॒  ।  তা  ন॑  ঊ॒র্জে  দ॑ধাতন  ।
ম॒হেরণা॑য॒  চক্ষ॑সে  ।  যো  বঃ॑  শি॒বত॑মো॒
রস॒স্তস্য॑  ভাজযতে॒  হ  নঃ॒  ।  উ॒ষ॒তীরি॑ব  মা॒তরঃ॑  ।
তস্মা॒  অরং॑গমামবো॒  যস্য॒  ক্ষযা॑য॒  জি॑ন্বথ  ।
আপো॑  জ॒নয॑থা  চ  নঃ  ।

পৃ॒থি॒বী  শাং॒তা  সাগ্নিনা॑  শাং॒তা  সামে॑  শাং॒তা
শুচগ্ ম্॑  শমযতু  ।  অং॒তরি॑ক্ষগ্ ম্  শাং॒তং
তদ্বা॒যুনা॑  শাং॒তং  তন্মে॑  শাং॒তগ্ ম্  শুচগ্ ম্॑
শমযতু  ।  দ্যৌশ্শাং॒তা॒  সাদি॒ত্যেন॑  শাং॒তা  সা  মে॑
শাং॒তা  শুচগ্ ম্॑  শমযতু  ।

পৃ॒থি॒বী  শাংতি॑রং॒তরি॑ক্ষ॒গ্ ম্॒  শাংতি॒র্ -
দ্যৌ -শ্শাংতি॒র্ -দিশ॒ -শ্শাংতি॑ -রবাংতরদি॒শা -
শ্শাংতি॑  র॒গ্নি -শ্শাংতি॑র্ -বা॒যু -শ্শাংতি॑ -
রাদি॒ত্য -শ্শাংতি॑ -শ্চংদ্র॒মা॒ -শ্শাংতি॒র্ -
নক্ষ॑ত্রাণি॒ -শ্শাংতি  রাপ॒শ্শাংতি॒ -রোষ॑ধয॒ -
শ্শাংতি॒র্ -বন॒স্পত॑য॒ -শ্শাংতি॒র্ -গৌ॑ -শ্শাংতি॑ -
র॒জা -শাংতি -রশ্ব॒ -শ্শাংতিঃ॒  পুরু॑ষ॒ -শ্শাংতি॒ -
ব্রহ্ম॒ -শাংতি॑র্ -ব্রাহ্ম॒ণ -শ্শাংতি -শাংতি॑ -রেব
শাংতি -শাংতি॑ -র্মে  অস্তু॒  শাংতিঃ॑  ।

তযা॒হগ্ ম্  শান্॒ত্যা॒  স॑র্বশাং॒ত্যা॒  মহ্যং॑
দ্বি॒পদে॒  চতু॑ষ্পদে  চ॒  শাংতিং॑  করোমি
শাংতি॑র্মে  অস্তু॒  শাংতিঃ॑  ॥

এহ॒  শ্রীশ্চ॒  হ্রীশ্চ॒  ধৃতি॑শ্চ॒  তপো॑  মে॒ধা
প্র॑তি॒ষ্ঠা  শ্র॒দ্ধা  স॒ত্যং  ধর্ম॑শ্চৈ॒তানি॒
মোত্তি॑ষ্ঠংত॒ -মনূত্তি॑ষ্ঠংতু॒  মা  মা॒গ্॒
শ্রীশ্চ॒  হ্রীশ্চ॒  ধৃতি॑শ্চ॒  তপো॑  মে॒ধা
প্র॑তি॒ষ্ঠা  শ্র॒দ্ধা  স॒ত্যং  ধর্ম॑শ্চৈ॒তানি॑
মা॒  মা  হা॑সিষুঃ  ।

উদাযু॑ষা  স্বা॒যুষোদো॑ষদীনা॒গ্ ম্॒
রসে॒নোত্প॒র্জন্য॑স্য॒
শুষ্মে॒ণোদস্থাম॒মৃতা॒গ্ ম্॒  অনু॑  ।



তচ্চক্ষু॑র্ -দে॒বহি॑তং
পু॒রস্তা᳚চ্চু॒ক্রমু॒চ্চর॑ত্  ।

পশ্যে॑ম  শ॒রদ॑শ্শ॒তং  জীবে॑ম  শ॒রদ॑শ্শ॒তং  নংদা॑ম
শ॒রদ॑শ্শ॒তং  মোদা॑ম  শ॒রদ॑শ্শ॒তং  ভবা॑ম
শ॒রদ॑শ্শ॒তগ্ ম্  শৃ॒ণবা॑ম  শ॒রদ॑শ্শ॒তং  পব্র॑বাম
শ॒রদ॑শ্শ॒তমজী॑তাস্যাম  শ॒রদ॑শ্শ॒তং  জোক্চ॒
সূর্যং॑  দৃ॒শে  ।

য  উদ॑গান্মহ॒তোঽর্ণবা᳚ -
দ্বি॒ভ্রাজ॑মানস্সরি॒রস্য॒  মধ্যা॒থ্সমা॑
বৃষ॒ভো  লো॑হিতা॒ক্ষসূর্যো॑  বিপ॒শ্চিন্মন॑সা
পুনাতু  ॥

ব্রহ্ম॑ণ॒শ্চোত॒ন্যসি॒  ব্রহ্ম॑ণ  আ॒ণীস্থো॒
ব্রাহ্ম॑ণ  আ॒বপ॑নমসি  ধারি॒তেযং  পৃ॑থি॒বী
ব্রহ্ম॑ণা  ম॒হী  দা॑রি॒তমে॑নেন
ম॒হদন্॒তরি॑ক্ষং॒  দিবং॑  দাধার  পৃথি॒বীগ্ ম্
সদেবাং॒ -যঁদ॒হং -বেঁদ॒  তদ॒হং  ধা॑রযাণি॒
মামদ্বেদোঽথি॒  বিস্র॑সত্  ।

মে॒ধা॒ম॒নী॒ষে  মাবি॒শতাগ্ ম্  স॒মীচী॑  ভূ॒তস্য॒
ভব্য॒স্যাব॑রুধ্যৈ॒  সর্ব॒মাযু॑রযাণি॒
সর্ব॒মাযু॑রযাণি  ।

আ॒ভির্গী॒র্ভি -র্যদতো॑ন  ঊ॒নমাপ্যা॑যয  হরিবো॒
বর্ধ॑মানঃ  ।  য॒দা  স্তো॒তৃভ্যো॒  মহি॑  গো॒ত্রা
রু॒জাসি॑  ভূযিষ্ঠ॒ভাজো॒  অধ॑  তে  স্যাম  ।  ব্রহ্ম॒
প্রাবা॑দিষ্ম॒  তন্নো॒  মা  হা॑সীত্  ॥

ওং  শাংতিঃ॒  শাংতিঃ॒  শাংতিঃ॑  ॥

ওং  সং  ত্বা॑  সিংচামি॒  যজু॑ষা  প্র॒জামাযু॒র্ধনং॑  চ
॥

ওং  শাংতিঃ॒  শাংতিঃ॒  শাংতিঃ॑  ॥

ওং  শং  নো॑  মি॒ত্রঃ  শং -বঁরু॑ণঃ  ।  শং  নো॑  ভবত্বর্য॒মা
।  শং  ন॒  ইংদ্রো॒  বৃহ॒স্পতিঃ॑  ।  শং  নো॒
বিষ্ণু॑রুরুক্র॒মঃ  ।  নমো॒  ব্রহ্ম॑ণে  ।  নম॑স্তে
বাযো  ।  ত্বমে॒ব  প্র॒ত্যক্ষং॒  ব্রহ্মা॑সি  ।
ত্বামে॒ব  প্র॒ত্যক্ষং॒  ব্রহ্ম॑  বদিষ্যামি  ।  ঋ॒তং
-বঁ॑দিষ্যামি  ।  স॒ত্যং -বঁ॑দিষ্যামি  ।  তন্মাম॑বতু



।  তদ্ব॒ক্তার॑মবতু  ।  অব॑তু॒  মাম্  ।  অব॑তু
ব॒ক্তারম্᳚  ॥

ওং  শাংতিঃ॒  শাংতিঃ॒  শাংতিঃ॑  ॥

ওং  তচ্ছং॒ -যোঁরাবৃ॑ণীমহে  ।  গা॒তুং -যঁ॒জ্ঞায॑  ।
গা॒তুং -যঁ॒জ্ঞপ॑তযে  ।  দৈবী᳚  স্ব॒স্তির॑স্তু  নঃ  ।
স্ব॒স্তির্ -মানু॑ষেভ্যঃ  ।  ঊ॒র্ধ্বং  জি॑গাতু
ভেষ॒জম্  ।  শং  নো॑  অস্তু  দ্বি॒পদে᳚  ।  শং  চতু॒ষ্পদে  ।

ওং  শাংতিঃ॒  শাংতিঃ॒  শাংতিঃ॑  ॥

ওং  স॒হ  না॑  ববতু  ।  স॒হ  নৌ॑  ভুনক্তু  ।  স॒হ  বী॒র্যং॑
করবাবহৈ  ।  তে॒জ॒স্বিনা॒বধী॑তমস্তু॒  মা
বি॑দ্বিষা॒বহৈ᳚  ॥  (3)

ওং  শাংতিঃ॒  শাংতিঃ॒  শাংতিঃ॑  ॥  (3)

